
КОМИ РЕСПУБЛИКАСА ЮРАЛЫСЬЛÖН ИНДÖД

Коми Республикаса вöр комитет йылысь

Шуа:

1. Вынсьöдны Коми Республикаса вöр комитет йылысь положение содтöдын индöм серти.
2. Лэдзны босьтны Коми Республикаса вöр комитетö юрнуöдысьöс кык вежысьöс. 
3. Тайö Индöдыс вынсялö сійöс кырымалан лунсянь.

Коми Республикаса Юралысьöс 

Медводдза вежысь                                                                  В.Гайзер
Сыктывкар

2009 вося июнь 25 лун

63 №
ВЫНСЬÖДÖМА

Коми Республикаса Юралысьлöн

2009 во июнь 25 лунся 63 №-а Индöдöн

(содтöд)

Коми Республикаса вöр комитет йылысь

ПОЛОЖЕНИЕ

I. Панас

1. Коми Республикаса вöр комитет (водзö – Комитет) лоö Коми Республикаса олöмö пöртысь власьт органöн, коді аслас компетенцияын дасьтö да збыльмöдö государственнöй политика, нормативно-правовöя веськöдлö вöр йитöдъяс юкöнын, а сідзжö лоö Коми Республикаса олöмö пöртысь власьт уполномочитöм органöн, коді государствосянь видзöдö вöр бöрся да дöзьöритö сійöс Коми Республика мутасын.
2. Комитет аслас уджын кутчысьö Россия Федерацияса Оланподулö да Коми Республикаса Оланподулö, федеральнöй оланпасъясö да Коми Республикаса оланпасъясö, Россия Федерацияса да Коми Республикаса мукöд нормативнöй правовöй актö, а сідзжö тайö Положениеö. 
3. Комитет уджалö кыдзи ачыс, сідзи и öтув федеральнöй олöмö пöртысь власьт органъяскöд, Коми Республикаса государственнöй власьт органъяскöд, Коми Республикаса государственнöй органъяскöд, меставывса асвеськöдлан органъяскöд, общественнöй öтувъяскöд да мукöд организациякöд.
4. Комитетлöн инпас – Сыктывкар.

II. Уджмогъяс, могъяс

5. Комитет сылы урчитöм уджын збыльмöдö татшöм уджмогъяс, могъяс:

1) лöсьöдö да пöртö олöмö Коми Республика мутасын вöр йитöдъяс юкöнын государственнöй политикалысь медшöр туйвизьяс;

2) урчитöм ногöн ыштысь Коми Республикаса министерствояс да олöмö пöртысь мукöд орган, меставывса асвеськöдлан органъяс да организацияяс кыскöмöн лöсьöдö Коми Республикаса правовöй актъяслысь балаяс юалöмъяс кузя, кутшöмъяс пырöны Комитетлöн уджö, да индöм ногöн сетö найöс Коми Республикаса Юралысьлы, Коми Республикаса Правительстволы видлалöм вылö;
3) законодательствоöн урчитöм пöрадок серти лöсьöдö да примитö правовöй актъяс, сы лыдын ведомствокостса правовöй актъяс, Комитетлöн компетенция пырысь юалöмъяс кузя да сетö на серти гöгöрвоöдöмъяс;
4) урчитöм ногöн Коми Республика мутасын лöсьöдö да пöртö олöмö федеральнöй уджтасъяс, урчитöм ногöн лöсьöдö да пöртö олöмö торъя мога республиканскöй уджтасъяс, а сідзжö вöр ресурсъяс рöдмöдöм да наöн тöлкöн вöдитчöм кузя мукöд уджтас да мероприятие, сы лыдын Коми Республика мутасын вöр йитöдъяс юкöнын региональнöй да межмуниципальнöй уджтасъяс да проектъяс; 
5) законодательствоöн индöм пöрадок серти участвуйтö вöр участокъяс ас киö сетан, наöн вöдитчан, веськöдлан правоясöн могмöдöмын;

6) лöсьöдö Коми Республикаса вöрлысь план, вöр овмöс регламентъяс, вынсьöдö вöр овмöс регламентъяс, пыртö сэтчö вежсьöмъяс;

7) урчитöм ногöн нуöдö вöрöн туялан проектъяслы государственнöй экспертиза, примитö да видлалö вöр декларацияяс;

8) вöр фондлöн муяс серти сетö пыр кадö (индытöм кадö) вöдитчöм вылö, кöртымö, дон босьттöг торъя кад кежлö вöдитчöм вылö вöр участокъяс, а сідзжö урчитöм ногöн кырымалö вöр участокъяс кöртымö босьтан сёрнитчöмъяс, вöр пуктасъяс ньöбан-вузалан сёрнитчöмъяс, сы лыдын котыртö да нуöдö лöсялана аукционъяс;

9) урчитöм ногöн сетö вöр фондса муяс вылын му пытшкöс геологическöя туялöм кузя уджъяс вöчöм вылö разрешениеяс;

10) законодательствоöн индöм пöрадок серти вöр фондса муяс вылын котыртö вöрöн вöдитчöм, сійöс дöзьöритöм (сы лыдын пöжарысь видзчысян мераяс збыльмöдöм), видзöм (лесопатологическöй мониторинг кындзи), быдтöм (вöрса кöйдыс вöдитöм кындзи) да индöм муяс вылын вöрсö дöзьöритö, видзö, быдтö  (сы лыдын вöр дöзьöритöм, видзöм да быдтöм вылö вöр туйяс стрöитö да наöн вöдитчö);

11) урчитöм ногöн индö вöрса парк зонаясын удж нуöдан зонаяс, вöрса парк зонаяслысь площадьяс, веж зонаяс, индö да вежö вöрса парк зонаяслысь, веж зонаяслысь мудорсö;

12) законодательствоöн индöм пöрадок серти нуöдö Коми Республика мутасын мудорса вöръяслы государственнöй вöр реестр;

13) законодательствоöн индöм пöрадок серти вöрсö государствосянь контролируйтö да дöзьöритö;

14) индö чина йöз лыддьöг, кодъяс кутасны вöрсö государствосянь контролируйтны да дöзьöритны;

15) индö удж нуöдöмын дзескöдöмъяс либö дзикöдз дугöдö уджсö сэк, кор сы вöсна шоча паныдасьлысь да дзикöдз быран выя пуяслöн, кустъяслöн, лианаяслöн, мукöд вöр быдмöгъяслöн, кутшöмъясöс пыртöма Коми Республикаса Гöрд книгаö, лыдыс чинас либö вермас чинны да (либö) налöн быдманіныс лёкмас; 

16) сöгласуйтö вöр фондса муяс вылын акваторийяс мутас звер-пöткаöн вöдитчöм могысь кöртымö сетöм;

17) индö чина йöз лыддьöг, кодъяслöн эм право гижны административнöй право торкалöмъяс йылысь сёрнигижöдъяс, мый серти делöяссö федеральнöй заканодательство серти сетöма Россия Федерациялöн субъектъясса олöмö пöртысь власьт органъяслöн вöр йитöдъяс юкöнын уджмогъясö;

18) видлалö административнöй право торкалöмъяс йылысь делöяс сэтшöм случайяс дырйи да пöрадок серти, мый индöма административнöй право торкалöмъяс йылысь Россия Федерацияса законодательствоöн;
19) урчитöм ногöн видзöдö, колана ногöн-ö, тырвыйö-ö да ас кадö-ö мынтысьöны вöр фондöн вöдитчöмысь, мынтысьöмсö арталö, нуöдö учёт, бергöдö мынтысьöмъяс, пеняяс да на серти штрапъяс да примитö унджык мынтöм (бергöдöм) мынтысьöмсö бöр бергöдöм (лыдö босьтöм) йылысь решениеяс;
20) урчитöм ногöн сöгласуйтö вöр фондса торксьöм муяслы рекультивация проектъяс;
21) законодательствоöн урчитöм пöрадок серти вöчö Коми Республика мутасын вöр йитöдъяс юкöнын вузöс вайöм, уджъяс вöчöм, услугаяс сетöм вылö государственнöй заказ лöсьöдöм, иналöм кузя государственнöй заказчиклысь уджсö;
22) меставывса асвеськöдлан органъяслы Комитетлöн компетенцияö пырысь юалöмъяс кузя сетö методическöй отсöг;

23) законодательствоöн индöм пöрадок серти оранизационно-методическöя веськöдлö, координируйтö да видзöдö Коми Республикаса государственнöй учреждениеяс бöрся, кодъяс пырöны Комитетлöн веськöдлöм улö;
24) урчитöм ногöн вынсьöдö Коми Республикаса государственнöй учреждениеяслы, кодъяс пырöны Комитетлöн веськöдлöм улö, бюджетнöй сметаяс;
25) законодательство серти урчитöм ногöн примитö юöръяс, государственнöй гусятор кутысь юöръясöн документъяс видзöм кузя мераяс;
26) Россия Федерацияса законодательство да Коми Республикаса нормативнöй правовöй актъяс серти примитö конфиденциальнöй сяма юöр ресурсъяс видзан мераяс;
27) могмöдö мобилизационнöй дасьлун, а сідзжö видзöдö да координируйтö мобилизационнöй дасьлунсö Коми Республикаса государственнöй учреждениеяслысь, кодъяс пырöны Комитетлöн веськöдлöм улö;
28) збыльмöдö Комитетын войтырöс дорйöм кузя мероприятиеяс Коми Республикаын войтырöс доръян удж котыртöм да нуöдöм йылысь положение серти, мый вынсьöдöма Коми Республикаса Юралысьлöн 2008 во октябр 13 лунся 97 №-а Индöдöн;
29) пöртö олöмö Коми Республика мутасын удж видзан юкöнын государственнöй политикалысь медшöр туйвизьяс «Удж видзан юкöнын öткымын юалöм йылысь» Коми Республикаса Правительстволöн 2008 во январ 29 лунся 16 №-а шуöмын индöм компетенция серти; 

30) законодательство серти вöчö мукöд уджмог, мог.

6. Комитет урчитöм уджын уджмогъяс, могъяс олöмö пöртöм могысь вермö: 

1) урчитöм ногöн корны да босьтны государственнöй власьт органъяссянь, меставывса асвеськöдлан органъяссянь да организацияяссянь ассьыс могъяс збыльмöдöм вылö колана юöр, сы лыдын электроннöя; 
2) Комитетлöн компетенцияö пырысь юалöмъяс кузя государственнöй контроль да дöзьöр нуöдöм могысь Комитетса чина йöз урчитöм ногöн вермöны ветлыны организацияясö да объектъясö организационно-правовöй форма да эмбур форма вылö видзöдтöг, тöдмасьны документъяскöд да государственнöй контроль нуöдöм вылö колана мукöд материалöн; 
3) мöдöдны государственнöй власьт лöсялана органъясö Коми Республика мутасын вöр йитöдъяс юкöнын законодательство торкалöм йылысь материалъяс, компетенция серти урчитöм ногöн сетны ёрдъясö искъяс;
4) урчитöм ногöн котыртны экспертнöй да мукöд сöвет да комиссия;
5) урчитöм ногöн лöсьöдны отличие пасъяс да ведомственнöй наградаяс да сетны найöс урчитöм уджын ыджыд вермöмъясысь гражданалы.
III. Удж нуöдан пöрадок, организационнöй тэчас

7. Комитетöн веськöдлö юрнуöдысь, кодöс вöр йитöдъяс юкöнын государственнöй политика лöсьöдысь да нормативно-правовöй регулируйтысь олöмö пöртысь власьт федеральнöй органкöд сöгласуйтöмöн индö чинö да мездö чинысь Коми Республикаса Юралысь.

Юрнуöдысь ачыс кывкутö Комитет вылö сетöм уджмогъяс збыльмöдöмысь да урчитöм удж юкöнын государственнöй политика олöмö пöртöмысь.
Юрнуöдысьлöн эмöсь вежысьяс, кодъясöс индöны чинö да мездöны чинысь Россия Федерацияса законодательствоöн да Коми Республикаса законодательствоöн урчитöм пöрадок серти.

Юрнуöдысьöс вежысьяс Коми Республикаса вöр комитет нимсянь уджалöны эсканпастöг да юрнуöдысьöн индöм правояс да могъяс серти.
Кор юрнуöдысьыс недыр абу, сылысь могъяссö збыльмöдö юрнуöдысьлöн решение серти юрнуöдысьöс öти вежысь.

Кор эм юрнуöдысьлöн прöст чин, юрнуöдысьлысь могъяс индöм йылысь решение примитö Коми Республикаса Юралысь.
8. Комитетлысь медыджыд штат лыдсö индö Коми Республикаса Правительство.
Комитетлöн тэчас юкöдувъясöн лоöны юкöнъяс уджын татшöм медшöр туйвизьяс серти:

1) вöрöн вöдитчöм, сійöс дöзьöритöм, видзöм да рöдмöдöм;

2) государствосянь вöр контролируйтöм да дöзьöритöм;

3) административнöй мынтысьöмъяс;

4) сьöм серти, экономическöй, правовöй да организационнöй юалöмъяс.

Комитетлысь тэчас вынсьöдö Коми Республикаса Юралысь олöмö пöртысь федеральнöй власьт органкöд сöгласуйтöмöн, коді вöр йитöдъяс юкöнын лöсьöдö государственнöй политика да нормативно-правовöя регулируйтö.
9. Юрнуöдысь:

1) юклö сійöс вежысьяс костын могъяс;
2) эсканпастöг Комитет нимсянь уджалö государственнöй власьт органъяскöд, меставывса асвеськöдлан органъяскöд да организацияяскöд, ёрдын, сетö эсканпасъяс, восьтö банкъясын Комитетлысь тшöтъяс, вöчö сделкаяс да мукöд юридическöй удж, мый урчитöма законодательствоын. 
3) законодательствоöн урчитöм серти вöдитчö Комитетлöн сьöмöн;
4) примитö удж вылö да мездö удж вылысь Комитетса уджалысьясöс, кырымалö, вежлалö да бырöдö накöд служебнöй контрактъяс да уджалан сёрнитчöмъяс; 
5) урчитöм ногöн индö чинö да мездö чинысь Коми Республикалöн государственнöй учреждениеясса юрнуöдысьясöс, кодъяс пырöны Комитетлöн веськöдлöм улö, кырымалö, вежлалö да бырöдö накöд уджалан сёрнитчöмъяс;  
6) вынсьöдö Комитетлысь штатнöй расписание да бюджетнöй смета медыджыд штат лыд да бюджетнöй ассигнованиеяс индöм мында, мый урчитöма лöсялана финансöвöй во вылö Коми Республикаса республиканскöй бюджетын.
7) урчитöм ногöн котыртö сöветъяс да комиссияяс, вынсьöдö налысь составсö да на йылысь положениеяссö;
8) вынсьöдö Комитетлöн тэчас юкöдувъяс йылысь положениеяс, а сідзжö Комитетса уджалысьяслысь чина регламентъяс да чин кузя инструкцияяс;

9) йöзöдö Комитетлöн компетенцияö пырысь юалöмъяс кузя тшöктöдъяс.

10. Комитетсö сьöмöн видзöм вылö рöскодыс финансируйтсьö Коми Республикаса республиканскöй бюджетын урчитöм сьöм тшöт весьтö, а сідзжö федеральнöй бюджетысь субвенцияяс тшöт весьтö.
11. Комитет лоö юридическöй кывкутысьöн, сылöн эм печать Коми Республикаса государственнöй канпасöн да коми да роч кывъяс вылын гижöм ас нимöн, урчитöм образеца мукöд печать, штамп да бланок, Россия Федерацияса законодательство серти восьтöм тшöтъяс.
Исакова 9 783 пас
